
Twar a poswjećenje noweje wosadnicy (žurle)
Bau und Weihe eines

neuen
Kirchgemeindesaals

Hižo w lětach 1938/39 eksistowachu plany Radworskeje wosadneje
rady, k sotrowni přitwarić wosadnicu - žurlu. Tuta měješe so jako rum
za wosadne zarjadowanja a wosebje tež za mjez tym rozrosćenu ličbu
pěstowarskich dźěći wužiwać. Bohužel so plany do wójny njehodźachu
do skutka stajić. Tež hnydom po wójnje k twarej njedóńdźe – mějachu
w tutym času druhe starosće.
Tež politiske poměry we młodej NDR njeběchu za dowolnosć tajkeho
cyrkwinskeho twara přihódne. Tola hnydom po zběžku z 13.06.1953 –
a to hižo 17.06.1953 so twar statnje dowoli!
Wuwjedźene buchu fachowe twarske dźěła wot firmy Krempke&tow po
planach architekty Domški z Chelna.
08.12.1954 so nowa wosadnica swjatočnje poswjeći.
Wona słužeše jeno 30 lět swojemu zaměrej! Přetož dla změny stareje
fary do pěstowarnje a sotrownje do noweje fary so žurla w awgusće
1984 wottorha a na jeje městnje so nowy dźěl fary bywšej sotrowni
přitwari.

